КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ


«Коми Республикаса гражданалысь оланног пасйӧмӧн вескӧдланін йылысь» Коми Республикаса Веськӧдлан котырлӧн 2009 во ӧшым тӧлысь 1 лунся 349 №-а шуӧмӧ вежсьӧм пыртӧм йылысь

«Коми Республикаса чина йӧз да олӧмӧ пӧртысь власьт органъяс йылысь» Коми Республикаса Оланподувлӧн 90 статьяын 2 юкӧнса 7 пункт серти, Коми Республикаса Оланпаслӧн 26 статьяын, 2 юкӧнса 6 пункт серти Веськӧдлан котыр шуис:
1. Пыртны «Коми Республикаса гражданалысь оланног пасйӧмӧн вескӧдланін йылысь» Коми Республика Веськӧдлан котырлӧн 2009 во ӧшым тӧлысь 1 лунся 349 №-а шуӧмӧ татшӧм вежсьӧм:
Коми Республикаын гражданалысь оланног пасйӧмӧн вескӧдланін йылысь положение, мый вынсьӧдӧма шуӧмӧн (содтӧд), гижны тайӧ шуӧм дорӧ содтöдын индöм серти.
2. Тайö шуöмыс вынсялö сiйöс примитан лунсянь.



Коми Республикаса Юралысь              		                   В.Гайзер




Сыктывкар
2011 вося ӧшым тöлысь 29 лун
628 №










Коми Республикаса Веськӧдлан котырлöн
2011 во ӧшым тöлысь 29 лунся 628 №-а шуöм дорö
СОДТÖД

«ВЫНСЬӦДӦМА
Коми Республикаса Веськӧдлан котырлöн
2011 во ӧшым тöлысь 1 лунся 349 №-а шуöмӧн
(содтӧд)

Коми Республикаса 
гражданалысь оланног пасйӧмӧн вескӧдланін йылысь 
ПОЛОЖЕНИЕ

1. Панас
1. Коми Республикаса гражданалысь оланног пасйӧмӧн веськӧдланін (Коми Республикаса загсӧн веськӧдланін) (водзӧ - Веськӧдланін) лыддьысьӧ Коми Республикаса олӧмӧ пӧртысь власьт органӧн, коді збыльмӧдӧ гражданалысь оланног государственнӧя пасъян юкӧнын государственнӧй услугаясӧн могмӧдӧм кузя государственнӧй политика.
2. Веськӧдланін аслас уджын мыджсьö Россия Федерацияса Оланподув, федеральнӧй оланподув оланпасъяс, федеральнöй оланпасъяс, войтыркостса сёрнитчӧмъяс, Россия Федерациялöн мукöд нормативнöй инӧда акт вылö, Коми Республикаса Оланподув, Коми Республикаса оланпасъяс, Коми Республикаса мукöд нормативнöй инӧда акт вылӧ, а сiдзжö тайö Положение вылö.
3. Веськӧдланін вöчö ассьыс уджсö кыдзи ас кежас, сідзи и федеральнöй олöмö пöртысь власьт органъяскöд, Коми Республикаса государственнӧй органъяскӧд, Коми Республикаса олöмö пöртысь власьт органъяскöд, меставывса асвеськöдлан органъяскöд, общественнöй ӧтувъяскöд да мукöд организациякöд йитöд кутöмöн.
Содтӧдын индӧм серти веськӧдланінӧ пырӧны мутас органъяс, кодъяс оз лоны  юридическӧй кывкутысьясӧн, кодъяс олӧмӧ пӧртӧны государственнӧй удж да могмӧдӧны государственнӧй услугаясӧн Коми Республикаса республиканскӧй тӧдчанлуна каръясын да районъясын, на ув мутасъясын, кутшöмъяс пырöны Веськӧдланін компетенцияö.
4. Веськӧдланін да сылысь мутас органъяс видзӧм вылӧ рӧскодыс могмӧдсьӧ федеральнӧй сьӧмкуд тшӧт весьтӧ гражданалысь оланног государственнӧя пасйӧм кузя  полномочиеяс збыльмӧдӧм вылӧ субвенцияясӧн да Коми Республикаса республиканскӧй сьӧмкуд тшӧт весьтӧ.
5. Веськӧдланін лоӧ юридическӧй кывкутысьӧн, сылӧн эм Россия Федерациялӧн канму канпасӧн да Коми Республикалöн государственнöй канпасöн печать коми да роч кывъяс вылын нимöн, а сiдзжö аслас уджлы колана мукöд печать, штамп да бланк, Россия Федерацияса оланпастэчас серти восьтӧм тшӧтъяс.
6. Веськӧдалнінлӧн инпас (юридическӧй инпас): Сыктывкар, Бабушкин ул., 10 к.
II. Шӧр могъяс

7. Веськӧдланінлӧн шӧр могъясӧн лоӧны:
1) нуӧдны оланпастэчас серти Коми Республикаса мутасын ас кадӧ да тырвыйӧ гражданалысь оланног государственнӧя пасйӧм;
2) лӧсьӧдны гражданалысь оланног государственнӧя пасъян гижӧдъяс серти республиканскӧй архив фонд, босьтны сійӧс учетӧ да видзны;
3) оланпастэчас серти могмӧдны гражданалысь оланног государственнӧя пасйигӧн гусяторйӧн;
4) лӧсьӧдны Коми Республика мутасын гражданалысь оланног государственнӧя пасйӧм серти ӧтувъя электроннӧй юӧр база;
5) пыртны гӧтрасьӧм да челядь чужӧм государственнӧя пасйӧмкӧд йитчӧм выль гражданскӧй обрядъяс.

III. Государственнӧй удж
8. Тайӧ Положениелӧн II юкӧдын индӧм могъяс збыльмӧдӧм серти Веськӧдланін олӧмӧ пӧртӧ татшӧм государственнӧй удж:
1) видзӧдӧ, кыдзи  Коми Республикаса оланпасӧн уполномочитӧм мутас органъяс да  овмӧдчӧминъяслӧн меставывса асвеськöдлан органъяс (водзӧ - овмӧдчӧминъяслӧн меставывса асвеськöдлан уполномочитӧм органъяс) нуӧдӧны    гражданалысь оланног государственнӧя пасйӧмсӧ, кутчысьӧны делопроизводствоын правилӧяссӧ,  федеральнӧй олӧмӧ пӧртысь уполномочитӧм власьтлӧн индӧдъяссӧ, кодъяс нуӧдӧны гражданалысь оланног государственнӧя пасъян юкӧнын видзӧдӧм да дӧзьӧритӧм кузя удж;
2) видзӧдӧ, кыдзи овмӧдчӧминъяслӧн меставывса асвеськöдлан уполномочитӧм органъяс збыльмӧдӧны гражданалысь оланног государственнӧя пасйӧмын уджмогъяссӧ;
3) видзӧдӧ, кыдзи мутас органъяс да  овмӧдчӧминъяслӧн меставывса асвеськöдлан уполномочитӧм органъяс видзӧны гражданалысь оланног государственнӧя пасъян эскӧдангижӧд бланокъяс да наӧн вӧдитчӧны.
4)  колана ногӧн збыльмӧдӧ Коми Республикалӧн Юралысьлысь да Коми Республикаса Веськӧдлан котырлысь кесйӧгъяссӧ, кутшӧмъясӧс сетӧмаӧсь Россия Федерацияса Президентлысь кесйӧгъяс да индӧмъяс олӧмӧ пӧртӧм могысь, Веськӧдланінлӧн удж юкӧнӧ пыртӧм юалӧмъяс кузя «Россия Федерацияса Президентлӧн кесйӧгъяс да индӧмъяс бурджыка збыльмӧдӧм вылӧ мераяс йылысь» 2011 во рака тӧлысь 28 лунся 352 №-а Россия Федерацияса Президентлӧн Индӧд збыльмӧдӧм серти;
5) лӧсьӧдӧ да  сетӧ федеральнöй олöмö пöртысь власьт органъясӧ  Коми Республикаын гражданалысь оланног государственнӧя пасйӧм йылысь отчёт;
6) дасьтӧ Россия Федерацияса суйӧрсайса удж нуӧдан министерство, Россия Федерацияса юстициялӧн министерство да налӧн мутас органъяс корӧм серти юӧр, документъяс гражданалысь оланног государственнӧя пасйӧм йылысь документъяс корӧм да мӧдӧдӧм кузя;
7) сетӧ федеральнӧй олӧмӧ пӧртысь уполномочитӧм власьт органӧ, кодъяс нуӧдӧны гражданалысь оланног государственнӧя пасйӧм юкӧнын видзӧдӧм да дӧзьӧритӧм кузя удж, гражданаӧн гражданалысь оланног государственнӧя пасйӧм кузя государственнӧй пошлина вывті мынтӧм вӧсна сійӧс бергӧдӧм (лыдӧ босьтӧм) юалӧмъяс кузя да загс юкӧнын мукӧд юалӧм кузя юӧртӧм;
8) лӧсьӧдӧ да сетӧ оланпастэчасӧн вӧдитчӧм серти анализ вылӧ мыджсьӧмӧн Коми Республикаса Веськӧдлан котырӧ гражданалысь оланног государственнӧя пасйӧм кузя юӧр да аналитическӧй материалъяс;
9)   колана пӧрадок серти юöртö:
а) йӧзöс социальнӧя видзан органӧ, вот органӧ, органӧ, коді государственнӧя пасйӧ юридическӧй кывкутысьясӧс да асшӧра уджалысьясӧс, Россия Федерацияса пенсионнӧй фонд органӧ, Россия Федерацияса социальнӧя страхуйтан фонд органӧ да медицинскӧй быть страхуйтан мутас фондӧ кувсьӧм государственнӧя пасйӧм йылысь;
б) ёрд (ёрдысь), прокуратура органъяс, дознание либӧ следствие  кузя органъяс,  олöмö пöртысь федеральнöй власьт орган, коді збыльмöдö миграция юкöнын государственнöй политика да нуöдö правоприменительнöй удж, миграция юкöнын видзöдöм, дöзьöритöм да государственнöй услугаяс сетöм кузя удж, либö сылöн мутас органъяс либö Россияса Федерацияын мортлысь инӧдъяс торъя дорйысь корöм серти да мукöд лоöмтор дырйи, мый урчитöма федеральнöй оланпасъясöн, гражданалысь оланног государственнӧя пасйӧм йылысь;
в) вот органъясӧ торъя мортлӧн чужöм да кувсьöм йылысь;
г) кага мамлӧн инпас серти йӧзöс социальнӧя видзан органӧ кага чужöм йылысь актӧ бать индӧмкӧд йитӧдын веськöдöмъяс да вежсьöмъяс пыртöм йылысь;
д) шыöдчысьлöн инпас серти олöмö пöртысь власьт федеральнöй органлӧн мутас органӧ,  коді нуöдö миграция юкöнын видзöдöм да дöзьöритöм кузя удж, ним вежигӧн государственнӧя пасйӧм йылысь;
е) шыöдчысьлöн инпас серти олöмö пöртысь власьт федеральнöй органлӧн мутас органӧ,  коді нуöдö миграция юкöнын видзöдöм да дöзьöритöм кузя удж, гражданалысь оланног пасйӧмын веськöдöм либö вежсьöм пыртöм йылысь;
ж) учётö босьтан миграция органлы суйöрсайса гражданинлӧн чужöм да кувсьöм йылысь, суйöрсайса гражданинлысь ним, овыс, ачыс нимыс да вичыс (бöръяыс – эм кö) вежигöн государственнöя пасйöм йылысь, либö суйöрсайса гражданинлöн чужан лун да места вежсьöм йылысь;
з) муниципальнöй районлӧн, кар кытшлӧн меставывса администрацияса юралысьлы Россия Федерацияса збыль кувсьöм граждана йылысь;
и) военнöй комиссариатӧ гражданалысь оланног пасйöмын гражданалöн вежсьöмъяс пыртöм йылысь, кодъяс сулалöны воинскӧй учёт вылын либö оз сулавны, но быть колö сулавны воинскöй учёт вылын;
10) нуöдö семьяӧн оланног пыдди пуктӧмсӧ да базöвöй семьяяслысь тöдчанлунсö кыпӧдöм кузя мероприятиеяс;
11) консультируйтӧ меставывса асвеськöдлан органъясӧс гражданалысь оланног государственнӧя пасйӧм кузя;
12) артмӧдӧ гражданалысь оланног государственнӧя пасйӧм кузя небӧгъяс (акт небӧгъяс);
13) гражданалысь оланног пасйӧм кузя архив документъяссӧ, сы лыдын и метрика да акт небӧгъяссӧ, учёт вылӧ босьтӧ, лӧсьӧдӧ, инасӧ вайӧдӧ, видзӧ да наӧн вӧдитчӧ;
14) сетӧ Коми Республикаса Национальнӧй архивӧ акт да метрика небӧгъяс, а сідзжӧ на дінӧ справочно-поискӧвӧй материалъяс найӧс видзан урчитӧм кад кольӧм бӧрын;
15) могмöдö Веськӧдланінлöн уджалiгöн чукöртöм архивса документъяс комплектуйтöм, видзöм, учёт нуӧдӧм да наӧн вöдитчöм кузя удж;
16) дасьтӧ да сетӧ Коми Республикаса загс органлысь удж нуӧдӧм кузя Коми Республикаса инӧда акт балаяс Коми Республикаса Юралысьлы да Коми Республикаса Веськӧдлан котырлы видлалӧм вылӧ;
17) Коми Республикаса государственнӧй коланлун вылӧ збыльмӧдӧ вузӧс вайӧм, уджъяс вӧчӧм, услугаяс сетӧм вылӧ заказъяс иналӧм кузя государственнӧй заказчиклысь мог, мый йитчӧма Веськӧдланінӧн ассьыс уджмогъяс збыльмӧдӧмкӧд;
18) Коми Республикаса государственнӧй коланлун вылӧ вузӧс вайӧм, уджъяс вӧчӧм, услугаяс сетӧм вылӧ заказъяс иналігӧн нуӧдӧ донъяс да вузӧс номенклатура (услугаяслӧн сикас) кузя мониторинг, индӧм заказъяслысь прогнозирование, планирование, бюджетирование, контрактация да администрирование.
19) могмӧдӧ Коми Республикаын муниципальнӧй юкӧнса овмӧдчӧминъяслӧн меставывса асвеськöдлан органъясӧс, кодъяслы Коми Республикаса оланпасӧн сетӧмаӧсь гражданалысь оланног государственнӧя пасйӧм вылӧ уджмогъяс, бланокъясӧн, небӧгъясӧн, журналъясӧн, штампъясӧн да печатьӧн гражданалысь оланног государственнӧя пасйӧм збыльмӧдӧм вылӧ;
20) планируйтӧ сьӧмкудлысь рӧскод, дасьтӧ гражданалысь оланног государственнӧя пасйӧм серти уджмогъяс збыльмӧдӧм вылӧ бюджетнӧй ассигнованиеяслы подув;
21) збыльмöдö Коми Республикаса республиканскöй сьӧмкудйысь сьöмöн медыджыд веськöдлысьлысь да сьöм босьтысьлысь уджъяс сьöм юкöнын, мый артыштöма  Веськӧдланін видзӧм вылö да Веськӧдланінлы сетӧм уджмогъяс збыльмöдöм вылö;
22) збыльмӧдӧ сьӧмкудлӧн чӧжӧс серти администрирование удж;
23) гӧтрасьӧм да кага чужӧм государственнӧя пасйигӧн артмӧдӧ кыпыд обстановка;
24) котыртö да могмöдö Веськӧдланінын мобилизационнöй дасьлун да мобилизация, а сідзжӧ видзöдö мутас органъяслӧн мобилизационнöй дасьлун кузя методическӧя веськöдлöм бöрся;  
25) нуöдö Веськӧдланінын войтырöс дорйöм кузя мероприятиеяс Коми Республикаын войтырöс дорйöм котыртöм да нуöдöм йылысь положение серти, мый вынсьöдöма Коми Республикаса Юралысьлöн 2008 во йирым тöлысь 13 лунся 97 №-а Индöдöн;
26) Россия Федерацияса оланпастэчас да Коми Республикаса нормативнӧй инӧда актъяс серти збыльмöдö конфиденциальнӧй сяма информационнӧй ресурсъяс видзӧм, сы лыдын быд морт вылӧ юӧръяс видзӧм, а сідзжӧ канмулӧн гуся юöръяс видзӧм кузя мероприятиеяс;
27) Россия Федерацияса  оланпастэчас серти нуӧдö юöръяс техническöй боксянь дорйöм кузя мероприятиеяс;
28) участвуйтö аслас компетенция серти Коми Республика мутасын терроризмысь да экстремизмысь öлöдöм кузя, наысь лоöмторъяс позянаӧдз бырöдöм кузя мероприятиеяс котыртöмын да збыльмöдöмын Коми Республикаын терроризмлы паныд удж нуöдысь комиссиялöн решениеяс серти;
29) збыльмöдö «Удж видзан юкöнын öткымын юалöм йылысь» Коми Республикаса Веськӧдлан котырлӧн 2008 во тöвшöр тöлысь 29 лунся 16 №-а шуöмöн индöм компетенцияын Коми Республикаса мутасын удж видзан юкöнын государственнöй политикалысь шöр туйвизьяс;
30) котыртö да збыльмӧдӧ Веськӧдланінын да мутас органъясын пöжарнöй безопасносьт кузя мераяс;
31) вöчö Коми Республикаса Юралысьлӧн, Коми Республикаса Веськӧдлан котырлӧн  шуӧм серти мукöд мог.

IV. Государственнӧй услугаяс.

9. Тайӧ индӧм Положениелӧн II юкӧдын  шöр могъяс серти Веськӧдланін збыльмöдö татшöм государственнӧй услугаяс:
1) гражданалысь оланног государственнӧя пасйӧ:
чужӧм;
гӧтрасьӧм;
юксьӧм;
батьӧн шуӧм;
пи (ныв) пыдди босьтӧм;
ним вежӧм;
кувсьӧм;
2) пыртӧ гражданалысь оланног пасъян гижöдӧ веськöдöмъяс либö вежсьöмъяс;
3) сетӧ выль пӧв гражданалысь оланног государственнӧя пасйӧм йылысь эскӧдангижӧдъяс да мукӧд документ (справка), мый вынсьӧдӧма збыльысь гражданалысь оланног государственнӧя пасйӧмӧн.
4) выльмӧдӧ (киритӧ) гражданалысь оланног пасйӧм;
5) пасйӧ гражданалысь оланног государственнӧя пасйӧм документъясын апостиль, мыйӧн позьӧ вӧдитчыны Россия Федерациялӧн суйӧр сайын;
6) корӧ войтыркостса инӧда отсӧг сетігӧн гражданалысь оланног государственнӧя пасйӧм йылысь документъяс;
7) видлалӧ гражданалысь шыӧдчӧмъяс, мый воӧны Веськӧдланінӧ;
8) сетӧ Веськӧдланінлӧн архив документъяс серти гражданаяслӧн да юридическӧй кывкутысьяслӧн корӧм кузя архив справкаяс, архив копияяс, архив выпискаяс.



V. Инӧдъяс
10. Государственнӧй могъяс збыльмӧдӧм, государственнӧй услугаясӧн могмӧдӧм серти Веськӧдланінлӧн эм инӧд:
 1) корны да босьтны государственнöй органъяссянь, меставывса асвеськöдлан органъяссянь, а сідзжӧ организацияяссянь, чина йӧзсянь, гражданасянь колана юöръяс, кутшöмъяс колöны Веськӧдланін компетенцияö пырысь юалöмъяс видлалiгöн;
2) корны специалистъясӧс да учёнӧйясӧс, наука да мукӧд котырӧс Веськӧдланінлӧн удж юкӧнӧ пырысь юалöмъяс видлалiгöн;
3) котыртны Веськӧдланінлӧн удж юкӧнӧ пырысь юалöмъяс видлалiгöн координируйтан, сӧвещательнӧй да экпертнӧй органъяс (сӧветъяс, комиссияяс да уджалысь группаяс, коллегиеяс);
4) индöм ногöн аслас полномочиеын нуӧдны гражданалысь оланног государственнӧя пасйӧмын юалӧмъяс кузя дипломатическӧй представительствояскӧд, суйӧрсайса государствояслӧн консульство учреждениеяскӧд, суйӧр сайын Россия Федерациялӧн консульство учреждениеяскӧд, Россия Федерацияса суйӧрсайса удж нуӧдан министерствокӧд, Россия Федерацияса загс органъяскӧд, Россия Федерацияын меставывса асвеськӧдлан органъяскӧд, государственнӧй власьтлӧн федеральнӧй органъяскӧд да Коми Республикаса государственнӧй власьт органъяскӧд гижасьӧм;
5) индыны ведомство наградаяс да наградитны наӧн гражданаӧс гражданалысь оланног государственнӧя пасъян юкӧнын ыджыд вермӧмъясысь;
6) нуӧдны республиканскӧй семинаръяс, медбур уджсикас вылӧ смотръяс-конкурсъяс.

VI. Удж котыртӧм
11. Веськӧдланінӧн веськӧдлӧ начальник (водзӧ – Веськӧдланінса начальник), кодöс индö чинö да мездö чинысь Коми Республикаса Юралысь  олӧмӧ пӧртан власьтлӧн уполномочитан федеральнӧй органкӧд сёрнитчӧмӧн, коді олӧмӧ пӧртӧ гражданалысь оланног государственнӧя пасъян юкӧнын государственнӧй политика збыльмӧдӧм кузя да нормативнӧй инӧда  веськӧдлӧм кузя уджмогъяс.
12. Веськӧдланінса начальник:
1) веськöдлö Веськӧдланінса уджöн öткöн веськöдлан подув вылын;
2) урчитöм штат лыд, уджысь мынтысян фонд да сьӧмкуд ассигнованиеяс серти, мый артыштӧма  Коми Республикаса республиканскöй сьӧмкудйын, вынсьöдö Веськӧдланінлысь штатнöй расписание да бюджетнöй смета;
3) вынсьöдö Веськӧдланінлӧн тэчаса юкöдувъяс йылысь положениеяс, а сiдзжö Веськӧдланінлӧн уджалысьяслысь чина регламентъяс да чина инструкцияяс;
4) йöзöдö  Россия Федерацияса оланпастэчас да Коми Республикаса оланпастэчас подув вылын да збыльмӧдӧм  серти инӧда актъяс (тшöктöдъяс, инструкцияяс); 
5) индö чинö да мездö чинысь Веськӧдланінса уджалысьясöс, кырымалӧ, вежӧ да киритӧ  накӧд чина контрактъяс да удж сёрнитчӧмъяс;
6) координируйтӧ да видзӧдӧ Веськӧдланінса юкӧнъяслысь уджсӧ;
7) решайтö государственнöй гражданскöй служба йылысь оланпастэчас серти Веськӧдланінын государственнöй гражданскöй служба мунöмкöд йитчöм  юалöмъяс;
8) решайтö оланпастэчас да Веськӧдланінлӧн нормативнӧй актъяс серти Веськӧдланінса уджалысьяс дорö ошкана да дисциплинарнöя кывкутан мераяс примитöм кузя юалöмъяс;
9) вӧзйö Веськӧдланінса торъя медбур уджалысьяслы Россия Федерацияса, Коми Республикаса государственнöй наградаяс сетöм вылӧ;
10) участвуйтӧ гражданалысь оланног государственнӧя пасъян юкӧнын видзӧдан да дӧзьӧритан уджмогъяс збыльмӧдӧмын консультативнӧй да совещательнӧй да (либӧ) координируйтан органъяслӧн уджын;
11) дорйö ёрдын эсканпастöг Веськӧдланін государственнöй власьт органъяскöд, меставывса асвеськöдлан органъяскöд да организацияяскöд йитöдын, сетö эсканпасъяс, оланпасӧн урчитӧм пӧрадокӧн восьтö да тупкӧ Веськӧдланінлысь тшöтъяс, вöчö оланпастэчасöн урчитöм сделкаяс, сы лыдын кырымалӧ сёрнитчӧмъяс, да мукöд оланпастэчасöн урчитöм юридическöй удж;
12) Коми Республикаса республиканскöй сьӧмкудын финансӧвӧй во вылӧ артыштöм серти вӧдитчӧ Веськӧдланінлӧн сьӧмӧн, мый вынсьӧдӧма ассигнованиеяс мында, да веськӧдлӧ эмбурӧн;
13) збыльмӧдӧ:
мобилизация да мобилизационнöй дасьлун кузя мероприятиеяс;
урчитӧм пӧрадок серти Веськӧдланінлӧн удж йылысь юӧр дорӧ лэдзӧм;
13. Веськöдланіса  начальниклӧн эм вежысь, кодöс индöны чинö да мездöны чинысь Россия Федерацияса да Коми Республикаса оланпастэчасöн урчитöм пöрадок серти.
Веськӧдланінса начальникöс вежысь уджалö Веськӧдланін нимсянь эсканпастöг Веськӧдланінса начальникöн урчитöм инӧдъяс да могъяс серти.
Кор Веськöдланінса начальник кутшöмкö кад абу, сэки сылысь могъяссö пöртö олöмö Веськöданінса начальникӧс вежысь.
Кор эм Веськöдланінса начальниклöн прöст чин, сэки Веськöдланінса начальниклысь могъяс сетöм йылысь решение примитö Коми Республикаса Юралысь.
14) Веськӧдланінлысь медыджыд штат лыдсö урчитö Коми Республикаса Веськӧдлан котыр.
15) Шӧр апппарат да мутас органъяс (гражданалысь оланног пасъян мутас юкӧнъяс)  (загслӧн юкӧнъяс) пырӧны Веськӧдланінлӧн котыртан тэчасӧ.
Веськӧдланін аппаратлӧн тэчас юкӧдувъясӧ пырӧны документъяс видзӧдӧм кузя да кадръяс юкӧнъяс; инӧда, юӧртана да аналитическӧй уджъяс кузя; финансӧвӧй юалӧмъяс кузя; документъяс учёт вылӧ босьтӧм, видзӧм да вӧдитчӧм кузя юкӧнъяс.
16. Веськӧдланінлӧн пытшкӧсса удж котыртӧмыс индыссьӧ Веськӧдланінса регламентӧн.

	Коми Республикаса гражданалысь оланног пасйӧмӧн Веськӧдланінса мутас органлӧн дженьыд ним
	Коми Республикаса гражданалысь оланног пасйӧмӧн Веськӧдланінса мутас органлӧн инпас
	Административнӧй мутас, кӧні кутас уджавны Коми Республикаса гражданалысь оланног пасйӧмӧн Веськӧдланінса мутас орган

	1
	2
	3
	4
	5

	1.
	Коми Республикаса гражданалысь оланног пасйӧмӧн Веськӧдланінлӧн
Сыктывкарын гражданалысь оланног пасъян мутас юкӧн
	Сыктывкарса загслӧн юкӧн
	Коми Республика, Сыктывкар, Бабушкин ул., 10 к.
	Республикаса тӧдчанлуна Сыктывкар сы ув мутасӧн 

	2.
	Коми Республикаса гражданалысь оланног пасйӧмӧн Веськӧдланінлӧн
Сыктывкарын Эжва районса гражданалысь оланног пасъян мутас юкӧн
	Сыктывкарса Эжва районын загслӧн юкӧн
	Коми Республика, Сыктывкар, Бумажник шт., 30 к.
	Республикаса тӧдчанлуна Сыктывкар сы ув мутасӧн

	3.
	Коми Республикаса гражданалысь оланног пасйӧмӧн Веськӧдланінлӧн
Ухта карса гражданалысь оланног пасъян мутас юкӧн
	Ухта карса загслӧн юкӧн
	Коми Республика, 
Ухта к.,
Ленин шт., 37/1 к.
	Республикаса тӧдчанлуна Ухта кар сы ув мутасӧн

	4.
	Коми Республикаса гражданалысь оланног пасйӧмӧн Веськӧдланінлӧн
Воркута карса гражданалысь оланног пасъян мутас юкӧн
	Воркута карса загслӧн юкӧн
	Коми Республика, 
Воркута к.,
Ленин ул., 54 к.
	Республикаса тӧдчанлуна Воркута кар сы ув мутасӧн

	5.
	Коми Республикаса гражданалысь оланног пасйӧмӧн Веськӧдланінлӧн
Инта карса гражданалысь оланног пасъян мутас юкӧн
	Инта карса загслӧн юкӧн
	Коми Республика, 
Инта к.,
Бабушкин ул., 1 к.
	Республикаса тӧдчанлуна Инта кар сы ув мутасӧн

	6.
	Коми Республикаса гражданалысь оланног пасйӧмӧн Веськӧдланінлӧн
Печора карса гражданалысь оланног пасъян мутас юкӧн
	Печора карса загслӧн юкӧн
	Коми Республика, 
Печора к.,
Булгакова ул., 20 к.
	Республикаса тӧдчанлуна Печора кар сы ув мутасӧн

	7.
	Коми Республикаса гражданалысь оланног пасйӧмӧн Веськӧдланінлӧн
Усинск карса гражданалысь оланног пасъян мутас юкӧн
	Усинск карса загслӧн юкӧн
	Коми Республика, 
Усинск к.,
Нефтяникъяслӧн ул., 35 к.
	Республикаса тӧдчанлуна Усинск кар сы ув мутасӧн

	8.
	Коми Республикаса гражданалысь оланног пасйӧмӧн Веськӧдланінлӧн
Вуктыл карса гражданалысь оланног пасъян мутас юкӧн
	Вуктыл карса загслӧн юкӧн
	Коми Республика, 
Вуктыл к.,
Комсомольскӧй ул., 14 к.
	Республикаса тӧдчанлуна Вуктыл кар сы ув мутасӧн

	9.
	Коми Республикаса гражданалысь оланног пасйӧмӧн Веськӧдланінлӧн
Сосногорск карса гражданалысь оланног пасъян мутас юкӧн
	Сосногорск карса загслӧн юкӧн
	Коми Республика, 
Сосногорск к.,
6 микрорайон, 26 к.
	Республикаса тӧдчанлуна Сосногорск кар сы ув мутасӧн

	10.
	Коми Республикаса гражданалысь оланног пасйӧмӧн Веськӧдланінлӧн
Сыктывдін районса гражданалысь оланног пасъян мутас юкӧн
	Сыктывдін районса загслӧн юкӧн
	Коми Республика, 
Выльгорт с.,
Д. Каликова ул., 74 к.

	Сыктывдін район

	11.
	Коми Республикаса гражданалысь оланног пасйӧмӧн Веськӧдланінлӧн
Сыктыв районса гражданалысь оланног пасъян мутас юкӧн
	Сыктыв районса загслӧн юкӧн
	Коми Республика, 
Визин с.,
Сӧветскӧй ул., 35 к.

	Сыктыв район

	12.
	Коми Республикаса гражданалысь оланног пасйӧмӧн Веськӧдланінлӧн
Княжпогост районса гражданалысь оланног пасъян мутас юкӧн
	Княжпогост районса загслӧн юкӧн
	Коми Республика, 
Емва к.,
Гущин ул., 4 к.
	Княжпогост район

	13.
	Коми Республикаса гражданалысь оланног пасйӧмӧн Веськӧдланінлӧн
Кӧрткерӧс районса гражданалысь оланног пасъян мутас юкӧн
	Кӧрткерӧс районса загслӧн юкӧн
	Коми Республика, 
Кӧрткерӧс с.,
Сӧветскӧй ул., 225 к.
	Кӧрткерӧс район

	14.
	Коми Республикаса гражданалысь оланног пасйӧмӧн Веськӧдланінлӧн
Койгорт районса гражданалысь оланног пасъян мутас юкӧн
	Койгорт районса загслӧн юкӧн
	Коми Республика, 
Койгорт с.,
Сӧветскӧй ул., 30 к.
	Койгорт район

	15.
	Коми Республикаса гражданалысь оланног пасйӧмӧн Веськӧдланінлӧн
Луздор районса гражданалысь оланног пасъян мутас юкӧн
	Луздор районса загслӧн юкӧн
	Коми Республика, 
Абъячой с.,
Мир ул., 76 к.
	Луздор район

	16.
	Коми Республикаса гражданалысь оланног пасйӧмӧн Веськӧдланінлӧн
Кулӧмдін районса гражданалысь оланног пасъян мутас юкӧн
	Кулӧмдін районса загслӧн юкӧн
	Коми Республика, 
Кулӧмдін с.,
Сӧветскӧй ул., 37 к.
	Кулӧмдін район

	17.
	Коми Республикаса гражданалысь оланног пасйӧмӧн Веськӧдланінлӧн
Мылдін районса гражданалысь оланног пасъян мутас юкӧн
	Мылдін районса загслӧн юкӧн
	Коми Республика, 
Мылдін ккп,
Мичурин ул., 2 к.
	Мылдін район

	18.
	Коми Республикаса гражданалысь оланног пасйӧмӧн Веськӧдланінлӧн
Емдін районса гражданалысь оланног пасъян мутас юкӧн
	Емдін районса загслӧн юкӧн
	Коми Республика, 
Айкатыла с.,
Шӧр ул., 112 к.
	Емдін район

	19.
	Коми Республикаса гражданалысь оланног пасйӧмӧн Веськӧдланінлӧн
Удора районса гражданалысь оланног пасъян мутас юкӧн
	Удора районса загслӧн юкӧн
	Коми Республика, 
Кослан с.,
Шӧр ул., 144 к.
	Удора район

	20.
	Коми Республикаса гражданалысь оланног пасйӧмӧн Веськӧдланінлӧн
Ижма районса гражданалысь оланног пасъян мутас юкӧн
	Ижма районса загслӧн юкӧн
	Коми Республика, 
Ижма с.,
Сӧветскӧй ул., 45 к.
	Ижма район

	21.
	Коми Республикаса гражданалысь оланног пасйӧмӧн Веськӧдланінлӧн
Чилимдін районса гражданалысь оланног пасъян мутас юкӧн
	Чилимдін районса загслӧн юкӧн
	Коми Республика, 
Чилимдін с.,
Выль квартал ул., 11 «а» к.
	Чилимдін район

Н.Воробьева - 20 052 пас
